Hoe om te bid wanneer 'n natuurramp voorkom

As jy nog nie self 'n natuurramp beleef het nie, is dit totaal onmoontlik om jou voor te stel wat deur die harte en
gedagtes van mense gaan wat skielik deur 'n natuurramp getref word. Natuurrampe kom wéreldwyd vandag meer
gereeld voor as ooit tevore. Hoe bid ons tydens rampe en vir diegene in nood? Die volgende is 'n paar riglyne oor
hoe om vir slagoffers van natuurrampe te bid; hetsy 'n vloed, brand, aardbewing, sneeustorting, tsunami, ens.
Rampe kan kriticke geestelike draaipunte vir mense wees. Sommige mag na God draai terwyl ander na 'n ramp
heeltemal van Hom af wegdraai - dit is waarom ons met groot erns in sulke situasies moet bid.

Bid vir die Kerk:

Dat Gelowiges orals hulleself bewustelik en prakties sal voorberei om gereed te wees sou enige ramp 'n direkte
invloed op hulle, hulle geliefdes of hul samelewing hé.

Dat hulle so 'n intieme en gevestigde verhouding met die Here sal hé dat hulle nie oorweldig sal word nie, maar
duidelike begrip sal hé van dit wat hulle moet doen om ander in nood te help en te ondersteun.

Vir gemeentes om strategieé in plek te hé wat in tye van rampspoed as deel van hulle normale bedieninge sal
funksioneer, sowel as om die gemeente voor te berei oor hoe om mense beide prakties en geestelik in sulke
situasies te bedien en te help.

Gebedstrategie:

Bid dat Gelowiges ingelig sal wees, m.a.w. bewus sal wees van waar en wanneer rampe in die wéreld voorkom,
sodat hulle gefokus en effektief tydens sulke situasies kan bid. Bid ook dat hulle op hoogte sal bly t.0.v. die
ontwikkeling en die groeiende nood van die mense.

Praktiese gebed vir probleme op grondvlak:

e Bid veral vir slagoffers wat 'n geliefde verloor het, om in staat te wees om hulle rus en troos in God te vind. Vra
dat nie-Christene iemand sal ontmoet wat die evangelie met hulle sal deel en dat hulle werklik oop en
ontvanklik sal wees.

e Bid vir hulle wat 'n huis, besittings of werk verloor het as gevolg van die vernietiging.

e Vra God se genade oor gemeenskappe, dat Gelowiges sterk na vore sal tree en 'n betekenisvolle rol sal speel
in die oordra van God se hoop vir die toekoms en mense sal bemoedig om saam te staan vir die heropbou
van hulle gemeenskappe.

e Bid vir genoegsame mediese voorraad en personeel wat vinnig in rampgebiede ontplooi kan word en sal
aanbly so lank as wat dit nodig is.

e Bid vir soekgeselskappe, vir God se leiding om mense wat vasgeval is onder rommel, sneeu, ens. betyds te
kan vind, en dat die reddingspoging vinnig, veilig en suksesvol sal wees, selfs onder moeilike omstandighede.

e Vra dat die nodige voedsel die slagoffers vinnig sal bereik en bid vir die effektiewe verdeling van kos en skoon
water vir rampslagoffers. Bid dat kos en water voorsien sal word solank as wat dit benodig word.

e Vra vir God se genade en beskerming teen enige uitbreek van virusse of siektes onder mense, diere en
gesaaides direk na die ramp. Bid dat geskikte teenmiddels vir sulke moontlikhede ontwikkel sal word en
gereed sal wees vir toediening.

e Bid vir die nodige finansi€le hulp vir die heropbou van die infrastruktuur van die rampgebied en
lewensonderhoud van die slagoffers.

Bid vir die geestelike werk wat gedoen word in 'n rampgebied:

e Vra vir geleenthede vir helpers en Gelowiges, wat self ook slagoffers mag wees, om ander rampslagoffers te
bemoedig en te bevriend en om die hoop in Jesus Christus met hulle te deel.



e Vra dat die plaaslike gemeentes in 'n bepaalde rampgebied verantwoordelikheid sal neem om mense te midde
van die situasie te help, te voed en te onderrig.

e As daar voorheen geen effektiewe gebedsgroepe binne 'n rampgebied gefunksioneer het nie, bid dat
gebedsgroepe gestig sal word. Ook dat hierdie groepe sal groei en voor die Here sal staan en by Hom sal
pleit vir hulp en vir die redding van hulle gemeenskap.

e Bid dat die Kerk wéreldwyd meer sigbaar betrokke sal raak by die langtermyn ondersteuning van mense wat
natuurrampe beleef het.



